
IS-SACERDOT HAJJAT TAR-RELAZZJONIJIET IMQATTGHA

Qeghdin ni¢c¢elebraw din 1-Ordinazzjoni Presbiterali fis-solennita tat-Trinita Qaddisa. Kif
jghidulna s-Santi Padri, fosthom San Illarju u Sant’Ambrog, l-ewwel ikona Biblika tal-
misteru ta’ Alla Wiehed fi Tliet Persuni nsibuha fil-Ktieb tal-Genesi, meta Abraham kellu dik
iz-zjara tat-tliet persuni f’Mamri (ara Gen 18). Ghalkemm kienu tlieta, Abraham
jindirizzahom fis-singular dagslikieku kienu persuna wahda. Ghalhekk hawnhekk il-
Missirijiet tal-Knisja jaraw bhal dell ta’ dak li mbaghad fissrilna b’mod aktar car il-Mulej
Gesu, jigifieri li ahna naduraw Alla Wiehed fi Tliet Persuni: il-Missier, 1-Iben u l-Ispirtu s-
Santu.

Issa fl-istorja tal-arti hemm Zewg artisti Russi illi nnamraw ma’ dik 1-ikona taz-zjara tat-tliet
angli lil Abraham. Hemm il-pittur famuz Andrei Rublev, li kien jghix bejn is-sekli erbatax u
hmistax, li jaghtina ikona sabiha hafna ta’ din l-esperjenza. Huwa jpitter it-tliet angli fuq
sfond tad-deheb imdawrin ma’ mejda. Jghaddi ftit taz-zmien mhux hazin u fis-seklu ghoxrin
jitfa¢c¢a artist Russu iehor, Marco Chagall, li kien ta’ twemmin Lhudi. Dan jaghtina opra ta’
arti ohra biex jiddeskrivi din l-esperjenza gawwija li Abraham ghamel ta’ Alla; imma dan 1-
artist jirrapprezenta din il-grajja b’mod differenti minn Rublev. Chagall inehhi l-isfond tad-
deheb u floku jpoggi sfond ahmar. Ma narawx wic¢¢ l-angli, ghax jaghtuna daharhom. II-
mejda hija mohbija. Dawk li jinterpretaw il-messagg spiritwali li hemm fl-arti jghidu li din 1-
interpretazzjoni artistika ta’ Chagall hija differenti minn dik ta’ Rublev ghaliex maz-zmien il-
bniedem inbidel. F’dawk is-sekli, jigifieri mill-1400 sas-seklu ghoxrin, l-umanita ghamlet
bidla kbira.

Fi zmien Rublev il-bniedem kellu certa intimita ma’ Alla, Alla kien kollox ghalih. Bhal
Abraham, il-bniedem kien jaf johloq spazju fid-dar tieghu biex Alla Trinita jifrex il-mejda
tieghu ghandu. Il-hajja tal-bniedem kienet minsuga f’relazzjoni ma’ Alla, kif jirrifletti 1-
isfond tad-deheb — sinjal artistiku iehor biex jghinna nifhmu x’rikkezza hemm ghall-bniedem
li ged jghix fi hbiberija ma’ Alla.

F’kuntrast ma’ dan kollu hemm is-seklu ghoxrin — iz-Zmien taghna llum li, skont Chagall,
f’dak li ghandu x’jagsam ma’ Alla mhux zmien tad-deheb imma huwa ti¢pisa hamra. Il-kulur
l-ahmar ifisser certu periklu, ¢erta konfuzjoni. L-artist Chagall ghalhekk jahbi l-wic¢ ta’ Alla
rapprezentat fit-tliet angli — mhux ghax Alla jahbi wi¢cu mill-bniedem, imma ghax huwa 1-
bniedem li tefa’ ghamad fuq wic¢¢ Alla. L-istorja li ged tintiseg illum m’ghadhiex l-istorja ta’
gabel li nghixuha f’relazzjoni ma’ Alla u bejnietna. F’diversi waqtiet sehhew ticritiet fir-
relazzjonijiet. Fejn qabel il-mejda kienet mifruxa ghal kulhadd, illum il-mejda nhbiet minn
ghajnejna u ma ghandniex post fejn niltaqghu flimkien biex ni¢¢elebraw il-komunjoni ta’
bejnietna. Wisq aghar minn hekk, hafna ma ghadhomx jaraw il-mejda Ewkaristika.

F’dan il-kuntest nixtieq naghmel riflessjoni qasira fuq il-ministeru sacerdotali li int, ghaziz
Gabriel, sejjer tir¢ievi llum.

Kemm hu importanti li 1-bniedem tal-lum mhux biss jghid li jemmen f’Alla, imma jkun jaf
min hu dan Alla! Huwa fatt li diga llum irridu naghmlu sforz halli naghmlu wisa’ ghal Alla



fil-hajja; imma rridu naghmlu sforz ikbar biex naghrfu l-identita ta’ Alla: il-Missier; 1-Iben
tieghu, Gest Kristu, il-Feddej taghna; u 1-Ispirtu s-Santu li, kif thabbrilna fil-Vangelu tal-lum,
il-Mulej baghtu biex b’mod pedagogiku jghinna naslu biex naghrfu l-verita kollha. Din il-
verita mhix biss dwar Alla, imma hija wkoll dwar il-bniedem. Hija l-vokazzjoni u l-missjoni
tas-sacerdot illi bhala wiehed maghzul minn fostna ghal Alla, huwa jiddedika hajtu, 1-energija
kollha tieghu biex lilna 1-bnedmin ihabbrilna din il-veritd dwar Alla, dwar Gesu Kristu, dwar
I-Ispirtu s-Santu, biex hekk innehhu dak l-ghamad illi tqieghed fuq wi¢¢ Alla. Meta ma
narawx il-wic¢c ta’ Alla, ahna geghdin inc¢ahhdu lilna nfusna milli naraw il-gmiel tal-bniedem.
Qabel ma hija verita etika, din hija verita teologali li tirrakkontalna li Alla huwa komunita
personali li I-imhabba li hemm fiha tfawwar fuq il-bnedmin.

Imma fit-Trinita Qaddisa hemm aspett partikulari li nheggek tahdem fuqu, ghaziz sacerdot
novell. Ahna nemmnu li hemm Alla Wiehed fi Tliet Persuni ndags f’kollox u li bejniethom
hemm komunjoni perfetta msejsa fuq relazzjonijiet armonjuzi. Nahseb illi lkoll thossu
mieghi jekk nghid kemm ghandna bzonn illum il-gurnata li nikkontemplaw din il-familja
divina, u dan ghaliex nixxenqu bil-kbir biex bejnietna wkoll ikollna dawn ir-relazzjonijiet
tajbin.

Ghalhekk, fid-dawl ta’ dan il-misteru tat-Trinita, nawguralek, ghaziz presbiteru gdid, li
titharreg fl-arti tal-insig. Inti trid tkun nissieg jew hajjat ta’ Alla illi thit dawk ir-relazzjonijiet
li m’ghadhomx hemm, li tqattghu jew ic¢cartu. Jiena nheggek halli tkun espert kif tinseg din
il-libsa 1-gdida, dawn ir-relazzjonijiet godda. Tinsiex dak li jghidilna Gesu fil-Vangelu, li
“hadd ma jraqqga’ libsa gqadima b’bicca drapp gdida, ghaliex inkella r-roggha ssellet il-libsa u
t-ticrita tikber” (Mt 9:16). Jien nibza’ li fil-Knisja ahna nedhew insewwu bi drapp gdid il-
libsa 1-qadima, allura forsi ghalhekk ukoll ir-relazzjonijiet taghna huma dagshekk foqra u
jiccartu malajr. Huwa evidenti li certi affarijiet — bhalma huma xi ghazliet pastorali, is-
soluzzjonijiet li noffru, ir-ritwali, u 1-bqgija — tant qdiemu li mhux biss i¢¢artu, imma ghadda
zmienhom; imma hemm min irid jibga’ kkatnat maghhom! Nippruvaw inraqqghu billi
nintroducu xi element gdid, imma essenzjalment kollox jibga’ qadim!

Kieku nixtieqek tagbad il-labra u tinseg jew thit flimkien dawn ir-relazzjonijiet...

L-ewwel nett it-ticrita li hemm fil-qalb taghna I-bnedmin, tieghi inkluza. Kull wiehed u
wahda minna huwa misteru. Veru li geghdin niccelebraw il-misteru tat-Trinita, imma 1-
misteru 1-kbir huwa I-bniedem; u jekk ma jogghodx ghassa fuqu nnifsu, il-bniedem jara galbu
ticcarrat. Hemm kazi fejn hu stess ¢arratha, imma mbaghad hafna drabi jsib min icarrathielu
jew jiftahhielu berah. Ghalhekk nistenna minnek, ghaziz sacerdot, illi b’din il-missjoni gdida
li 1-Mulej qieghed jafdalek, inti tkun hajjat tal-qlub imcarrta halli bl-azzjoni u l-kelma
sacerdotali tieghek tghinna naghrfu ahna min ahna.

Imbaghad hemm ir-relazzjoni taghna ma’ Alla. Ahna llum geghdin nghixu fid-dinja kif
interpretata minn Chagall, fejn carratna r-rabta taghna ma’ Alla, u ladarba nqgtajna mill-
misteru ta’ Alla Trinita, langas ghandna I-hila li nifhmu I-misteru taghna nfusna. Il-ministeru
tieghek bhala sacerdot huwa dak li tghinna ninsgu u nhitu mill-gdid din ir-relazzjoni gdida
taghna ma’ Alla, partikularment billi twasslilna 1-Kelma tal-Mulej li hija bhal hajt tad-deheb
li I-Knisja gieghda tafda f’idejk. Hawnhekk inheggek biex togqghod attent u ma ¢c¢edix ghat-
tentazzjoni li traqga’ l-libsa I-qadima bi drapp gdid — imma bil-formazzjoni kontinwata
tieghek, kompli akkwista 1-ahjar hjut u tharreg fis-sengha pastorali biex tghinna ninsgu libsa
gdida.



Imbaghad nixtieqek ukoll tuza din is-sengha tal-insig jew tal-hjata biex issewwi r-
relazzjonijiet tal-familji taghna. Jekk irridu nkunu sacerdoti veri ta’ Kristu, ma nistghux
inkunu indifferenti quddiem dan it-ticrit fil-familji taghna. Kun af li hawnhekk jiena ged
inwassallek karba tal-poplu taghna u nitolbok halli thaddem il-ministeru sacerdotali tieghek
biex tghinna halli 1-familji jirkupraw dak l-ekwilibriju tar-relazzjonijiet b’sahhithom fi
hdanhom stess u bejniethom.

Imbaghad hemm ir-relazzjonijiet imqattghin fil-hajja socjali taghna. Kuntrarjament ghal dak
li bassru ohrajn, id-differenzi fis-so¢jeta mhux nagsu imma ged jikbru, ghaliex min ghandu
ged jitkattarlu u min m’ghandux ged ikomplu jnagqgruhulu. Dan it-trattament ingust igib
aktar ticrit fin-nisga socjali taghna. Ghalhekk anki int, ghaziz sacerdot, inti msejjah biex
b’fedelta ghall-ministeru tieghek, minghajr ma tithallat f’azzjoni politika, inti tikkontribwixxi
biex it-ticrit tas-soc¢jeta kemm jista’ jkun ikompli jissewwa.

Imbaghad, anki jekk b’ghafsa ta’ galb, ma nistax ma nsemmix it-ti¢rit tal-Knisja: ghandna
ticrit fil-presbiterju taghna, bejn il-lajc¢i u 1-presbiteri, fl-istess komunitajiet parrokkjali, bejn
komunita u ohra, u aktar. Imma jien ghandi fiducja fik u f’hutna s-sacerdoti li jekk ahna
nkunu fidili ghas-sejha li ghamlilna 1-Mulej, jekk naghrfu nagdu b’mod responsabbli s-sejha
taghna, ahna mhux biss ma nkunux minn dawk li jaghmlu t-ti¢rita, imma nkunu dawk li
jsewwu dak it-ticrit halli 1-Knisja wkoll tkun liebsa libsa gdida minghajr tebgha, tikmixa jew
gasma.

Jekk bl-ghajnuna tas-sacerdoti taghna ahna naghrfu nfejqu dawn ir-relazzjonijiet li semmejna
u jkollna dik l-armonija u l-komunjoni li hemm fit-Trinita Qaddisa, allura mbaghad anki 1-
istess mejda tal-Ewkaristija tinkixef ghal ghajnejna, u I-Mulej jerga’ jarma din il-mejda biex
tkun il-mument l-aktar ghaziz fejn ahna niccelebraw il-komunjoni taghna — fejn ahna
niccelebraw dawn ir-relazzjonijiet taghna ma’ Alla u ma’ xuxlin.

Ghaziz Gabriel, jiena poggejtek taht il-patrocinju tal-Omm taghna Marija, il-hajjata per
eccellenza, li wara li nisget il-libsa taghha, imbaghad hietet libsa ghall-umanita meta tatna lil
Gesu Kristu. Jiena ghandi fiducja li bl-ghajnuna tal-grazzja, bl-ghajnuna materna ta’ Marija
u bid-disponibbilta u l-kwalitajiet 1i inti ghandek, int tista’ taghti s-sehem tieghek biex I-
umanita ta’ zmienna tehles minn certu ticrit fil-hajja taghha.



